ՏԵՂԵԿԱՆՔ-ՀԻՄՆԱՎՈՐՈՒՄ
«ՋՐՎԵԺ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ N 129-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԻԾԸ ՋՐՎԵԺ  ՀԱՄԱՅՆՔԻ ԱՎԱԳԱՆՈՒՆ ՆԵՐԿԱՅԱՑՆԵԼՈՒ  ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Ջրվեժ համայնքի ավագանու 2022 թվականի N 129-Ն որոշման մեջ փոփոխություն կատարելու մասին» որոշման նախագիծը Ջրվեժ համայնքի ավագանուն է ներկայացվում «Տեղական ինքնակառավարման մասին» օրենքի 18-րդ հոդվածի 1-ին մասի 5-րդ կետի, 38-րդ հոդվածի 1-ին մասի 1-ին կետի,  Հայաստանի Հանրապետության «Բյուջետային համակարգի մասին» օրենքի 33-րդ հոդվածի  4-րդ մասի դրույթներին համապատասխան՝ հիմք ընդունելով այն հանգամանքը, որ 2023 թվականի բյուջեն պլանավորելիս հաշվի չեն առնվել մի շարք հանգամանքներ, ինչպես նաև թույլ են տրվել մի շարք անճշտություններ, որի հետևանքով բյուջեի եկամուտները նախատեսվել են շատ ավելին, քան իրատեսական, կատարողականություն ապահովող և 2023 թ. համար հնարավոր  ճշգրիտ համարվող եկամուտների նախատեսումը։ 2023 թվականի բյուջեն կազմելիս եկամուտներում նախատեսվել են նաև  մինչև 2021 թվականը գործող գույքահարկի և հողի հարկի «Վեկտոր Պլյուս» տեղեկատվական համակարգում առկա պարտավորություններից, այդ թվում՝ գույքահարկ - 25,350.0 հազ. դրամ, հողի հարկ – 15,200.0 հազ. դրամ։ Համայնքի տասնյոթ պարտավոր անձանց հետ ձեռք է բերվել պայմանավորվածություն և կազմվել են պարտավորությունների մարման ժամանակացույցեր։  
 Եկամուտները պլանավորելիս ելակետային տվյալներ են համարվել 2021 թվականից գործող անշարժ գույքի և փոխադրամիջոցների գույքահարկի համար «ՎԻ ԻՔՍ ՍՈՖՏ» ընկերության կողմից վարվող անշարժ գույքի հարկի և փոխադրամիջոցների գույքահարկի բազաները։ Սակայն պարզվել է, որ իրավաբանական անձանց անշարժ գույքի հարկի բազայում ընդգրկվել են նաև պետական և համայնքային սեփականություն հանդիսացող գույքի ցանկը (այդ գույքերի նկատմամբ չի կիրառվել արտոնություն), որոնց ընթացիկ տարվա հարկը կազմում է 5,292.2 հազ. դրամ, իրավաբանական անձանց սնանկ ճանաչելու հետևանքով եկամուտները կպակասեն 4,872.0 հազ. դրամով, սնանկ են ճանաչվել «Մավաս Գրուպ», «Մավաէքսիմ», «Ալտերնատիվ Էներգիա» կազմակերպությունները, իրավաբանական անձանց նկատմամբ կիրառված վարչարարության արդյունքում անշարժ գույքի հարկի գանձման պահանջ է ներկայացվել չորս կազմակերպությունների՝ «Ագռոբիզնես», «Էկոագրոֆուդ», «Վի Ջի Հոլդինգ» և Ֆռեշ Ֆուդ», որոնց պարտավորությունները կազմում են 14,300.1 հազ. դրամ, որից՝ 7,867.0 հազ. դրամի նկատմամբ ԴԱՀԿ ծառայությունում հարուցվել է կատարողական վարույթ: Ֆիզիկական և իրավաբանական անձանց կողմից օտարված անշարժ գույքի վրա առկա է 4,236.6 հազ. դրամ պարտավորություններ։ ՈՒսումնասիրելով և համադրելով նախորդ տարվա և այս տարվա անցած ամիսների վճարումները, կատարողական վարույթների ընթացքը, այն հանգամանքը, որ հիմնականում գույքի նկատմամբ հայտարարվում է հետախուզում, այնուհետև կատարողական վարույթն ավարտվում է,  գալիս ենք այն եզրահանգման, որ եկամուտներում ներառված պարտավորությունները անհրաժեշտ է նվազեցնել, քանի որ դրանց գանձումը հաճախ կարող է տևել տարիներ։ Այդ պատճառով առաջարկվում է գույքահարկը նվազեցնել 13,550.0 հազ. դրամով, հողի հարկը՝ 9,155.0 հազ. դրամով, անշարժ գույքի հարկը՝  18,943.0 հազ. դրամով։ Առաջարկվում է 7,344.0 հազ. դրամով նվազեցնել նաև մանկապարտեզ հաճախող երեխաներին ծառայությունների մատուցման վճարը, քանի որ նախատեսվել էր համայնքի նորակառույց երկու մանկապարտեզների գործարկումը առնվազն ապրիլ ամսից, սակայն մանկապարտեզները սկսեցին գործել Զովքում օգոստոսի մեկից մեկ խմբով, Ջրվեժում սեպտեմբերի մեկից  հինգ խմբով։ Որոշ եկամտատեսակների հավաքագրումը գերազանցել է սահմանված ցուցանիշը և առաջարկվում է այդ եկամտատեսակները ավելացնել հետևյալ չափերով․ 
աճուրդի մասնակցության վճարը՝ 10.0 հազ. դրամով, շենքերի, շինությունների, քաղաքաշինական այլ օբյեկտների վերակառուցման, ուժեղացման համար տուրքերը՝ 80.0 հազ. դրամով, շենքերի, շինությունների, քաղաքաշինական այլ օբյեկտների  քանդման թույլտվության համար տուրքերը՝ 40.0 հազ. դրամով, առևտրի, հանրային սննդի, զվարճանքի, օբյեկտները, բաղնիքները (սաունաները), ժամը 24.00-ից հետո աշխատելու թույլտվության համար՝ 45.0 հազ. դրամով, oրենքով և իրավական այլ ակտերով սահմանված` համայնքի բյուջեի մուտքագրման ենթակա այլ եկամուտները՝ 845.0 հազ. դրամով։ Վերը նշված եկամտատեսակների ավելացման և նվազեցման արդյունքում  համայնքի եկամուտները նվազում են 47,970.0 հազ.դրամով։
Համայնքի բյուջեի գործառական դասակարգման բաժինների և խմբերի՝ ապրանքների ձեռքբերման, աշխատանքների կատարման և ծառայությունների մատուցման գնումների գործընթացից առաջացել են ֆինանսական միջոցների դրական մնացորդներ, որոնք առաջարկվում է վերաբաշխել ըստ անհրաժեշտության՝ համաձայն թիվ 2,3,4 հավելվածների։ 
Նշենք նաև, որ առաջարկվում է  բյուջեի վարչական մասի պահուստային ֆոնդը նվազեցնել 21,757.9 հազ. դրամով, մանկապարտեզների համար նախատեսված սուբսիդիաները՝  28,082.1 հազ. դրամով։
 «Կոտայք»  ՋՕ ընկերության կողմից Զովք գյուղի բնակչության ջրամատակարարման խորքային պոմպը և շարժիչը հիմնանորոգման կարիք ունեն և կազմակերպությունը դիմել է համայնքապետարան՝ 1,000.0 հազ. ՀՀ դրամ ֆինանսական միջոցների աջակցության առաջարկով։ Անհրաժեշտություն է առաջացել վերաբաշխում կատարելու նաև համայնքի բյուջեի ֆոնդային մասում։ Ֆինանսական գործառնությունից առաջացած ֆինանսական միջոցները՝ 170,800.0 հազ. ՀՀ դրամի սահմաններում նույնպես անհրաժեշտ է վերաբաշխել ըստ ծրագրերի, այդ թվում՝ 45,000.0 հազ․ ՀՀ դրամ նախատեսել ոռոգման համակարգի և 20,500.0 հազ․ ՀՀ դրամ գազատարի կառուցման,  8,500.0 հազ. ՀՀ դրամ՝ տնտեսական հարաբերությունների գծով նախագծանախահաշվային փաստաթղթերի մշակման նպատակով, 3,100.0 հազ. ՀՀ դրամ՝այլ մեքենաների և սարքավորումների, 2,400.0 հազ. ՀՀ դրամ՝ նյութերի և պարագաների, մասնավորապես LED լուսատուների ձեռքբերման նպատակով, 9,750.0 հազ. ՀՀ դրամ՝ Ձորաղբյուրի «Մեծ աղբյուր»-ի աղբյուրակապերի հիմնանորոգման նպատակով՝ կապված պոմպի արժեքի փոփոխության հետ։ Նախատեսվել է նաև 81,550.0 հազ. ՀՀ դրամ ֆոնդային բյուջեի պահուստային միջոցներ։
Ջրվեժ համայնքի ավագանու 2022 թվականի N 129-Ն որոշման մեջ փոփոխություն կատարելու մասին» որոշման նախագիծը և բյուջեի 1, 2, 3, 6 հավելվածները նոր խմբագրությամբ համաձայն 1-4 հավելվածների՝ ներկայացվում են։
ՏԵՂԵԿԱՆՔ

«ՋՐՎԵԺ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ N 129-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԻԾԸ ՋՐՎԵԺ  ՀԱՄԱՅՆՔԻ ԱՎԱԳԱՆՈՒՆ ՆԵՐԿԱՅԱՑՆԵԼՈՒ    ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Ջրվեժ համայնքի ավագանու 2022 թվականի N 129-Ն որոշման մեջ փոփոխություն կատարելու մասին»  որոշման նախագիծը Ջրվեժ համայնքի ավագանուն  ներկայացնելու  առնչությամբ այլ իրավական ակտերի ընդունման անհրաժեշտություն չի առաջանում: 

ՏԵՂԵԿԱՆՔ

«ՋՐՎԵԺ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ N 129-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԻԾԸ  ՋՐՎԵԺ  ՀԱՄԱՅՆՔԻ ԱՎԱԳԱՆՈՒՆ ՆԵՐԿԱՅԱՑՆԵԼՈՒ  ԿԱՊԱԿՑՈՒԹՅԱՄԲ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Ջրվեժ համայնքի ավագանու 2022 թվականի N 129-Ն որոշման մեջ փոփոխություն կատարելու մասին» որոշման նախագիծը Ջրվեժ համայնքի ավագանուն ներկայացնելու կապակցությամբ Ջրվեժ համայնքի վարչական բյուջեի եկամուտները և  ծախսերը նվազում են 47,970.0 հազ. դրամով, ֆոնդային բյուջեի եկամուտները և  ծախսերը ավելանում են 170,800.0 հազ. դրամով։  
 Աշխատակազմի քարտուղար


                   Ս.Թադևոսյան
